
Uunga siunnersuut: Danskisut innuttaassuseqarneq pillugu inatsisip Kalaallit Nunaanni
atuutilersinneqarnerat pillugu Namminersorlutik Oqgartussat peqquneqgarnissaannut
akuerissagaat pillugu Inatsisartut aalajangiinerat.

(Suliffegarnermut, llisimatusarnermut Avatangiisinullu Naalakkersuisoq / Naalakkersuisoq for
Arbejdsmarked, Forskning og Miljg)

Partii Naleraq sinnerlugu naatsumik Danskisut innuttaassuseqgarneq pillugu inatsisip Kalaallit
Nunaanni atuutilersinnegarnerat pillugu Namminersorlutik Oqartussat peqguneqarnissaannut
akuerissagaat pillugu Inatsisartut aalajangiinissamut siunnersuut oqaaseqarfigissavarput.

Nunarput Naalangaaffinngornissamut ingerlatillugu, tunngaviusumik inatsiseqgalernissamut suliat
ingerlapput. Ullumikkumut nunasiaataanerup ataani, nunap inoqggaavi immikkuullarikkaluartut suli
immikkut nalunaarsorneqarnissaannut nunatsinni suliagartoganngilag.

Qinersinissamut inatsit maanna sammileruttoripput, una peqqusissut aamma gaqginneqgarpog.
Naleqgamiit tamanna pingaarnersiuineq eqqgarsaartigalugu neriuutiginaraluarpoq Naalakkersuisut
nammineerlutik peqqusissummut aaliangiussinissamut utertitsinissaat.

Tassami nunatsinni suli periarfissaanngilaq innuttaassusegartitsilernissaq, ajoraluartumik.
Taava ganoq pinegassappat ullumikkut Danskisut innuttaassusegarusullutik, Danskit inatsisaat
malillugu ginnutegartut akuerineqassappata, maani najugallit?

Tikisitat nunatsinni pisariagarnerat qularutigineqgarunanngilag. Allaammi ullutsinni danskit
nunatsinni danksiunertik kanngungalugu kalaalinngorusuttut tusarsaapput, ilaluarinegarnissartit
piumanagu.

Partii Naleggamiit tamanna paasilluarparput. Nunarsuarmioqgataagattali nammineq Kalaallit
kinaassusegarluta nunarsuarmi peqataasarigarpugut. Taamaammat danskiuinnarnianngikkutta
taava siullermik qulaajangassagut arlagagaat. Allaat kalaaliluarneq ullumikkut annertooq
takussaareerpoq. Kinaassuseqarusunneq akerlilersorneqarpoq, tamattagooq naligiissaangut,
nunasiaataasimasut inui qaffaqusaanngillat, kalaallit tikisitanit nalikinnerusutut
akissaasersorneqarput il.il.

Ullumikkut Kalallit Nunatsinni danskisut innuttaagativut tikisitat nunap inogqgaaviniit
nalegarnerusutut inissisimajuarput. Danskit namminneerlutik nunaminni innuttaassusegarput.
Taakkuupullu nunatsinnut tikisitatut suliartortartorpassuit. Uagulli kalaallit kinaassuserput pillugu
ogalogquneqanngilagulluunniit kinaassusitsinnut tunngasunik saggummiigagatta,
allamiualuarpugunngooq.

Naamerluinnagq, Partii Naleggamiit Naalangaaffinngorutta aamma siunertaraarput nunat allamiut
nunatsinni kalaallisut innuttaassuseqalersinnaasarnissaat. Ullumikkulli nunatsinni
innuttaasunngortoqarsinnaanngilaq, kalaallisut kinaassusegannginnatta danskisut
innuttaassuseqgaratta. Danskit ilarpassui Nunatsinni naliginnaasumik inooqgataasut
kalaaliunerartarput.

Immaga oqallisiginegarsinnaavoq oqaaseq ”Inuit” atornegassanngikkaluarnersogq,
kinaassusegarnerli pingaarnertut taakkartorusupparput. Sooruna taava Danskeq kalaaliorusoqaa,
Naalagaaffinngornissarpullu akerlereqalugu? Soormi taava danskiuinnaruni?

Nunarsuarmiogataanermi danskisut oqaaseq “mangfoldighed” atorneqartarpoq, Inuiaat
amerlaqisut akuuffigalugit pegataanissaq. Kisiannili akerlerigaanni nuatsinni innuttaasut
nunasiaataasimasut kinguaavi, namminiilivinnissamut FN peqqussutaa malillugu
namminiilivinnissamut aqqutissiunnegartut, taava nunasiaataaneq pingaarnerutillugu
naliliisogassaaq. Taava nammineq kinaassusegarnata danskiussaagut.

Kinaassuserput pillugu inuiagatigiinni oqallinnissaq pisariagarpog Danmarkimmi ilaquttagut
tikilluagqusaapput, sorluttaaq nunatsinniittut Danmarkimi tikilluagqusaasut. Tamanna
kipitinneqassanngilaq kinaassuseqalernitsinni, Naalagaaffinngornitsinniluunniit.

Taamaammat Danskisut innuttaassuseqarnermut inatsimmut allannguutit nunatsinnut
atuutsinnegannginnissaat pissusissamisoorpoq.

Nunaniit allaniit maanga tikisitatut suliartorpata, taava uagut innuttaassuseqarnissamut
periarfissat suussanersut piareerutsigit, naalagaaffitsinnut innuttaassuseqarnissamut
ginnuteqarnissaat periarfissaassasoq qularutiginngilara.

Danskisut innuttaassusegarniarluni Nunatsinnut nuuttoqgannginnissaa aaliagiusimavarput.
Danskisut innuttaasuseqarniartut Danmarkimut nuussinnaarujuupput, inatsisit atuuttut ataanni.

Partii Naleggamiit eqqumaariffigaarput inuit ataasiakkaat nunat allamiut eqqugaareersimanerat,
nunarput nuannaralugu maani innuttaassuseqgarusukkaluarlutik Danmarkimit
periarfissinneqanngitsut. Tamannali aagginneqgarsinnaanngisannassaaq Dansk indfgdsret
tamakkiisumik nunatsinnut eqqunnegassappat.

Uagununa kina kalaaliunersoq aaliangertariagaripput, namminersornermut inatsit malillugu. ILO
konvention malillugu kinaluunniit nunap inoggaavasut misigiinnarsinnaanngilaqg, tamatumani
kinguaariinnermut takussutissat pisariagartinnegarput.

Namminersornermut Inatsit malillugu, nunap inoqgaavisut akuerisaanerput nuannaarutigalugu,
nunasiaataaneq kipitissinnaallugu, Namminersornermut Inatsit amerlanerussutegangaartunik
akuerisaavoq.

Taamaammat gallunaanngorsaaneq (assimilering) unitsissallugu pisussaatitaagaluarput danskit
aamma uagut Naalakkersuisugut.

Nunarsuarmiogataaniartugununa kinaassuseqarluta, danskiunata danskiunnginnatta.

Taamaammat peqqusissut itigartillugu Partii Naleggamiit nalorninata isummerpugut.

